
 

       

      

 

19 Ionawr 2021 

 

Annwyl Adrian a Lindsay 

Amcangyfrif Atodol Swyddfa Archwilio Cymru ar gyfer 2021-21 

Rwy'n ysgrifennu atoch yn dilyn eich Amcangyfrif Atodol 2020-21, a gafodd ei drafod a’i 
gytuno gan y Pwyllgor yn ei gyfarfod ar 15 Ionawr 2021, ochr yn ochr â cheisiadau a 
gafwyd gan y cyrff eraill a ariennir yn uniongyrchol. 

Mae'r Pwyllgor yn cydnabod ymdrechion staff Archwilio Cymru i ragori ar y ddarpariaeth 
ddisgwyliedig o gyfrifon a gwaith archwilio perfformiad yn y flwyddyn ddigynsail hon, 
sydd, yn ei dro, wedi creu incwm ychwanegol o ffioedd. Rydym hefyd yn nodi y bydd yr 
incwm ychwanegol, ynghyd ag arbedion o feysydd cyllideb eraill, yn cael ei ddefnyddio i 
dalu costau ychwanegol, megis cost gwaith a wneir gan gwmnïau contractwyr a'r costau 
sy'n gysylltiedig â staff yn gohirio gwyliau blynyddol. 

Mae’r cyrff eraill a ariennir yn uniongyrchol wedi nodi’r gost ychwanegol sy’n deillio o’r 
gwyliau blynyddol a gronnwyd gan staff oherwydd y pandemig ac maent wedi cynnwys 
amcangyfrif o'r gost honno yn unol â Safonau Cyfrifyddu Rhyngwladol.  I sicrhau bod 
gennym ddarlun cyflawn o'r adnodd a ymrwymwyd ar draws y cyrff a ariennir yn 
uniongyrchol, byddem yn ddiolchgar pe gallech roi mwy o fanylion i ni am werth 
amcangyfrifedig gwyliau blynyddol cronedig Archwiliad Cymru. 

